
Sunset Deildin kvinnur
nr. 	Lið	 Dystir	 Vunnin mál	T apt mál	M unur	S tig

1	 Neistin	 5	 165	 104	 61	 10 
2	 Stjørnan	 5	 122	 109	 13	 6
3	 Kyndil	 5	 121	 118	 3	 5 
4	 VB	 3	 76	 73	 3	 4
5	 VÍF	 4	 101	 105	 -4	 4 
6	 StÍF	 5	 110	 143	 -33	 2
7	 Tjaldur	 5	 123	 166	 -43	 1

04/11	 18.30	 Kyndil - VB

Eik-ligan kvinnur
nr. 	Lið	 Dystir	 Vunnið	 tapt	v unnin sett	 tapt sett	 munur	S tig

1	 Mjølnir	 4	 4	 0	 12	 0	 12	 8 
2	 Fleyr	 4	 4	 0	 12	 1	 11	 8
3	 SÍ	 4	 2	 2	 7	 6	 1	 4 
4	 Ternan	 4	 2	 2	 6	 6	 0	 4
5	 Dráttur	 4	 2	 2	 7	 8	 -1	 4 
6	 ÍF	 4	 2	 2	 6	 8	 -2	 4
7	 TB	 4	 0	 4	 3	 12	 -9	 0 
8	 KÍF	 4	 0	 4	 0	 12	 -12	 0

05/11	 13.00	 KÍF - TB
06/11	 14.00	 Mjølnir - Fleyr
06/11	 14.00	 Ternan - Dráttur

Eik-ligan menn
nr. 	Lið	 Dystir	 Vunnið	 tapt	v unnin sett	 tapt sett	 munur	S tig

1	 SÍ	 3	 2	 1	 8	 4	 4	 4 
2	 Mjølnir	 3	 2	 1	 7	 4	 3	 4
3	 Fleyr	 2	 1	 1	 4	 4	 0	 2 
4	 ÍF	 2	 1	 1	 4	 5	 -1	 2
5	 TB	 2	 0	 2	 0	 6	 -6	 0

05/11	 16.00	 SÍ - Mjølnir

Hilmar Jan Hansen

Ferðalagið fór úr Føroyum til 
Limerick í Írlandi í gjár, og í 
dag, í morgin og sunnudagin 
skal liðið spæla tilsamans 
tríggjar dystir í eini Challenge 
Trophy-kapping. Dystirnir 
liggja soleiðis, at mótstøðuliðið 
í kvøld er Írland, í morgin Ong
land og sunnudagin Georgia.

– Málið hjá okkum er, at 
vit ætla at vinna kappingina. 
Vit ætla okkum við vissu at 
vinna á Onglandi og Írlandi, og 
hóast vit ikki vita so nógv um 
Georgia, fara vit eisini eftir at 
vinna tann dystin. Greiði mál
setningurin er at gerast numm
ar eitt í kappingini, sigur Kári 
Nielsen, sum saman við Dia 
Midjord venur U23-landsliðið.

Hann letur væl at ungu 
spælarunum, sum hava verið 
sera spentir upp á uppgávuna 
og tí eisini hava verið stak ídnir 
til venjing. Teir hava møtt væl 
upp, tá tað hevur borið teimum 
til og dystir í heimligu kapp
ingini ikki eru komnir í vegin.

– Vit hava havt regluligar 
samlingar mánakvøld, og ann
ars hava vit lagað okkum eftir 
dystarskránni. At vit hava verið 
saman eina ferð um vikuna, er 
kanska meira, enn vit nakran
tíð hava gjørt fyrr, men menn 
eru spentir og ganga høgt upp 
í tað, sigur Kári Nielsen.

Um tað tekniskt ber til, fer 
Hondbóltssambandið at royna 
at vísa dystirnar beinleiðis á 
heimasíðu síni, hsf.fo.

hilmarjan@sosialurin.fo

Hondbóltur U23-landsliðið í 
manshondbólti er komið til Írlands, har 
tað skal spæla um Challenge Trophy 
ímóti Írlandi, Onglandi og Georgia

U23-landsliðið 
í Írlandi

Uni Holm Johannesen

Hann segði undan kappingarbyrjan 
í ár, at hann ætlaði at skjóta 15 mál 
í hesum kappingarárinum, hóast 
hann og liðfelagararnir væntandi 
fóru at eiga virknan lut í botnstríð
num.

Hann rakk sínum máli. Hann 
skeyt 15 mál í 2011, men 07 Vestur 
flutti kortini niður í næstbestu 
deildina.

Nú hevur 32 ára gamli Clayton 
Soares skrivað undir sáttmála við 
ÍF, galdandi fyri kappingarárið 2012. 
Fuglfirðingar høvdu ongan málslúk 
á liðnum í ár, men tann knútin fer 
Soares væntandi at loysa, skrivar ÍF 
á sínari heimasíðu.

– Hetta verður vónandi ikki ein 
trupulleiki komandi kappingarár, 
skrivar if.fo.

Brasilski Clayton Soares kom 
til Føroya á fyrsta sinni í 2002. Tá 
spældi hann við FS Vágum. Í 2004 
skifti hann til B71, har hann spældi 
fimm kappingarár. Síðsta vetur 
kom framherjin aftur til Føroya, 
og hann hevur umboðað 07 Vestur 
síðstu mánaðirnar.

Hann hevur spælt 95 dystir í 
bestu føroysku fótbóltsdeildini 
og skotið 39 mál í alt. Í næstbestu 
deildini hevur hann skotið 91 mál í 
92 dystum. Og nú ætlar málrevurin, 
sum verður 33 ár tann 24. november, 
at skjóta mál fyri ÍF.

uni@sosialurin.fo

Clayton Soares hevur síðani 
2002 skotið 39 mál í 95 dystum, 

og nú fáa fuglfirðingar gleði 
av máltevi hansara

Mynd: Álvur Haraldsen

Clayton til Fuglafjarðar
Fótbóltur Clayton Soares hevur verið sannur málrevur í 
føroysku kappingini síðani 2002, og komandi kappingarár 
skulu tey í ÍF njóta gott av brasilska máltevinum

Hilmar Jan Hansen

– Eg treivst øgiliga væl í felagnum, 
og tað er eingin ivi um, at eg gleði 
meg at koma aftur til felagið, sigur 
Bárður, sum í ár hevur spælt fyrst 
við EB/Streymi og síðani AB, við 
B36-heimasíðuna.

Hann sigur tað hava nógv at 

siga, at hann kann spæla við einum 
toppliði, sum við meistaraheitinum 
í ár vísti, at tað er tað sterkasta í 
landinum.

– Nú vil eg fegin vera við til at 
endurvinna gullið í 2012, sigur 
Bárður Olsen, sum er kendur fyri 
bæði sínar neyvu sendingar og síni 
drepandi langskot.

Sum spælari kann Bárður røkja 
øll pláss á miðvøllinum og í høgra 
borðið. Hann hevur nakrar av 
bestu sendingum í landinum, og 
meira enn ta einu ferðina hevur 
hann langað bóltin í netið við 
dundurskotum útifrá.

hilmarjan@sosialurin.fo

Bárður Olsen aftur til B36
Fótbóltur Bárður Olsen, sum í fjør var ein av 
stuðulsspælarunum hjá B36, verður aftur komandi 
kappingarár at síggja á meistaraliðnum

Hilmar Jan Hansen

Norðurlandahúsið verður um 
vikuskiftið karmur um Fimleika
fagnaðin 2011, sum er ein kapping 
millum øll fimleikafeløgini í 
landinum, har hvørt felag fær 
eitt korter til at lýsa eitt evni við 
fimleikarørslum. Vanliga er eitt 
evni ásett, sum øll feløgini skulu 
halda seg til, men hesa ferð er 
evnið frítt.

Undanfarin ár hava feløgini 
havt møguleika fyri at komið 
við 100 fimleikarum í part, men 
í ár er talið hækkað upp í 120, og 
er hetta sjálvandi kærkomið hjá 
serliga teimum størru feløgunum, 
ið hava nógvar virknar limir.

At evnið er frítt hesa ferð, sum 
tað annars ongantíð hevur verið 
fyrr, hevur givið feløgunum fríar 
teymar í fyrireikingunum, og tí er 
eisini stórur spenningur undan 

kappingini í Norðurlandahúsinum 
um vikuskiftið, hvussu tey ymsu 
feløgini eru farin undir hesa øðr
vísi uppgávuna.

Tilsamans verða fýra sýningar, 
í morgin klokkan 15 og 17 og 
sunnudagin klokkan 15 og 18. Á 
seinastu sýningini, sunnudagin 
klokkan 18, sum longu er útseld, 
verður vinnarin kosin.

hilmarjan@sosialurin.fo

Fimleikafagnaður 
um vikuskiftið


